
EKSTRAKT NGA INTERVISTA

[Intervista e gjaté e historisé gojore me narratoren u realizua mé 16 maj, 2021 né Prishtiné. Me kérkesen e
narratores pér anonimitet, ne kemi fsheur identitetin.]

Intervistuesja: Kur ke fillu me punu?
Narratorja: Valla, kom fillu prej moshés 30 vjecare.
Intervistuesja: Uh {onomatope} edhe qysh ka qené?

Narratorja: Po ka gené, shumé jom koné e lumtur kur kom fillu me punu gé mé kané liru pér
shembull, gé mé ka dhoné leje burri. Pse? Se s’e kom pa té arsyshme, pse shembull une mos me shku
ni puné me krejt, pse mos me shku? Une gajo gé jom koné gjithéhere isha, kudo gé jom e njejta,
pse...?

Intervistuesja: E pse u duhshe me vet burrin?

Narratorja: U dehshe me vet se atéheré gashtu, pa té dhoné leje burri s’ke mujt me shku kérkun, s’ke
pasé drejté. Sepse nashta ish ardhé puna dej te problemi edhe pa gare u dashté me e ulé kryet edhe
qysh ta ka dhoné komandén burri. Po i thashé&, “Une du me punu, se boll ka shku koha pa puné e krejt”,
“Jo” tha, “ti s’ki nevojé” tha, “graté e tona s’kané nevojé me punu, se na punojna”. “Po ti punon, po
uné pér veti du me punu, pér fémi tem, pér jetén, pér krejt, pse me nejt kur e du punén edhe jom e
punés”. Po ma voné ka ndryshu edhe e ka pa g€ normale osht’ ajo, duhet me punu, puna duhet. Edhe
mé ka leju, ja kom fillu me punu, tash kurré s’ma merr mendja m’u nalé, as hic.

Intervistuesja: E kallxom, qysh ka gené puna juve e paré?
Narratorja: Po puna jem shumé e knagne jom koné, kur ja kom fillu punés shumé e knagne. Po thom,

gé e kom dashté punén gjithé, s’lkom mujt me ja arrité géllimin kurré edhe m’u ka dok se ni jeté tjetér
krejt a edhe sot mé doket. Se mé dhimet gajo kohé qé mé ka kalu pa puné. Pse s’u koné né rregull ajo,

pse, pse mos me punu femra kur don me punu? E ni veten shumé ma miré gé punoj. Edhe pse s’kena
mujt me ja arrité géllimin me u shkollue, e me do puné tjera m’u marr, ma lehté dicka ma miré. Po
edhe kjo s’osht’ keq, kur e di qé s’kena punu kurgjo, shembull jena marré ve¢ me puné té shpisé, je
martu e ke prit musafirin, je marré me do sene shumé té kota, a po kupton? A pér vetveten, qysh me
thoné, s’ke pasé nashta mundési ni kafe me dalé me pi. A krejt punét i ke bo, si je cu prej méngjesit e
deri né mramje je munu me respektu krejt qat familje, farefisin krejt, po kur u ardhé puna pér me dalé
e késhtu nuk ke mujt m’u knaq kurré.

Kom fillu te motra né restoran, e ka pasé né Milloshevé, po sezona, s’ka pasé puné gjaté dimnit puna u
ra edhe u dashté m’u largu me gjeté puné tjetérkun. Se s’kané muijt ata, shembull gato pagesa mejau
bo, shembull punétoréve g€ i kané pasé edhe s’ke pasé cka ju bon edhe u dashté m’u térhjeké. E né
restoran kom hekuros mbulesa edhe te bina nusés jom koné kryesore, se jom koné qysh me thoné,
gjitheré jom koné pér puné késhtu pérfekt. Kom pasé gef taman miré me bo edhe uné jom koné
kryesore aty.

Intervistuesja: Cfaré detyra ke pasé qaty?

Narratorja: Kom pasé m’i pastru mbulesat, m’i hekuros edhe po thom kryesore jom koné te bina
nusés gé uné i kom kry ato krejt.

Intervistuesja: E aty cka ka?

Narratorja: Aty ka mbulesa e tavolinés te dhondrri, te ¢ifti edhe mrapa osht’ perdet ato dekorimet ato
¢ka don m’i ba dikush. Ka ndodhé gé edhe prej familjes, qasaj familjes qé e ka bo darsmén i kané pru,
té vetat kané dashté. Jo ¢ka kané pasé kéta té restoranit, shembull, po kané dashté me bo edhe ma
miré i kané pasé mundésité, tani u dashté edhe gato m’i pastru, m’i hekuros cka kané dashté ata, ¢faré
déshira kané pasé u dashté me ja u plotésu tamam.

Intervistuesja: A té pélgejke gajo?

Narratorja: Po, s’e kom pasé problem, se na jena koné punétore edhe ven kena bo gjithkun. Edhe jom
koné shumé e knagne s’e kom nije lodhjen. Ve¢ kom thoné krejt tjetér jeté, krejt, ¢faré ndryshimi, me
gjithé vullnetin tem jom nisé edhe jom kthye. Tash mu ka doké ni jeté krejt tjetér. Une po té thom gé
punés késhtu s’ju kom tuté kurré, edhe kom thoné pse kjo e bon edhe une kom me bo. E bon,
shembull dikush e uné s’muj e boj, jo kom me bo edhe une, se une jom vetvetja edhe kom mujt me bo.
Po nifaré stresi gé ku po shkoj, mos po kom fjalé, mos nuk po i pélgen edhe pse motra thojke, “Kuijt
moj s’i pélgen ti?” Thojsha, “E nuk i dihet ka, gjithcka ka, nashta mundohesh pér miré po ta keqpérdor
najkush edhe ge té largon nashti”. “Jo moj” thojke, “ti ven ki gjithkund. Se na g€ jemi té punés” thojke,
“gjithé vend bojna”, a din?

Intervistuesja: Nuk osht’ ndjenjé e lehté me hi né shpi dikujna...

Narratorja: Shumé osht’ problem, shumé me stres, kur kom fillue domethoné né gat’ moshé, né qgat’
kohé shumé me stres. Se kom thoné ku po shkoj, po domethoné me propozimin e dikujna gé e kom
dité né familje tamon, se gjithkun parja s’ja vlen pér mu. Nuk osht’ gjith¢ka, kurré as s’ka mu koné. Se
pa e njofté ni familje taman késhtu me rrojé s’kom pranu me shku. Po ajo gé ma ka gjeté tamon e ka
dité sigurté c¢faré familje mé ka thoné. “Té njoh ¢faré femne je edhe bon, se m’u koné gé s’bon nuk té
thom”.

Intervistuesja: E kallxom gqysh e bon marréveshjen? Me koné mirresh vesh?

Narratorja: Po marréveshjen, marréveshjen shembull me ndérmjetésuse. Ka shoqge gé kom té qasaj
ane, tash sot joné té martume né qytet e njohin dikon, lidhje mas lidhje. Ju thoté dikush, e kérkon naj
punétore. Normal qé gjithkush kérkon punétoren e miré edhe té sjellshme. Edhe i thoté gé, “A e kije
dikonin se gishtu, gishtu” shembull bash getash e kom ni ofertg, ishin zyre te banesat e arabéve. Edhe
mé thirri shogja mé tha, “A don me shku, se kishin thoné qé, ‘Kurré punétore taman té mire s’kena
pasé. A e kije ti najkon me na gjeté? E ka ni orar té ploté, e ka pagén gekaq. Po nése na pélgen, nése

osht’ qysh po thue ti, se dimé as vet, kena m’i ndihmue shumé asaj, asaj gruje’”. Kur té shkoj tash aty, e
asaj osht’ me m’i tregu krejt cka kom, ¢faré pune, m’i thoné krejt me kohé. “Edhe uné po t’i tregoj té

mijat edhe ti tuat g€ mos me pasé fjalé se due tamon...” a din?
Intervistuesja: Po de, pér gato po thom, kallxona qysh...

Narratorja: Po, “Due tamon m’u koné e knagne ti edhe une. Po, ti mos e nifsh veten té knagne,
atéheré une largohna vet. Veg ni fjalé ki me ma thoné, ‘Qitu s’po mé pélgen edhe u kry’. Po une né
mundési té mia, ki me ma vlerésu punén ti edhe po ja filloj”. Ata gjithheré ku jom shku, joné koné té
knaqun shumé. Edhe e kom ni une veten shumé miré.

Intervistuesja: Sa oré zakonisht punon?

Narratorja: Po zakonisht kom punu me teté oré. Po getashti jom me ni orar té shkurté, po kéta kané
thoné gé i kem zyret te Komuna e re edhe mas ni koh&, mas ni viti, tash po bohet ni vit né gusht. “Mas
ni viti kena me dalé atje, e ki orarin e ploté, e kije pagén kuptohet taman, gishtu edhe e kije orarin
taman”, adin?

Intervistuesja: Cfare jané detyrat e zakonshme tuat, cka kryn?
Narratorja: Po detyrat e mia té zakonshme joné mirémbaijtja, dritaret, komplet ¢cka ka nevojé,

tavolinat, krejt cka té ka nevojé krejt i kryj. Nuk ka pasé nevojé, shembull asni fjalé me ma thoné gg,
“Qeto s’e ke bo”, po gjithcka né rregull u koné edhe mé kané thonég, “Shumé miré”.

Intervistuesja: A ke pasé najheré kontraté pér punén gé e ke bo?
Narratorja: Kurré.
Intervistuesja: Qysh nihesh pér kété sen?

Narratorja: Kurré. Ka ndodhé kur kom shku né Fushé Kosové te kéta si e kané “BauMarketin” kom
punu, ju kom thoné, “A bon me kontraté me ma bo?” Se krejt marketet cka i kané, krejt punétorét i
kané me kontraté, pse veg ti m’u koné e ndame, shembull. E nashti une e kom bo, jo nashti po punén e
kom bo, puna ju ka pélqy krejt edhe jom marré vesh me até zojén e shpisé i kom thoné, “A bon?” Ka
thoné, “Bon, po nése pranon me t’i nda shembull prej pagés tonde mujore, atéhere bon...” bon pér
shembull 25 euro, 30, sa osht’ me rregull? Edhe kom thoné, apet s’kom pranu se s’e ke pasé ni pagé ku
me dité sa edhe atéheré domethoné gé i ke pasé nevojat e shpisé edhe nashta s’ke mujt mei kry, veg
do cka jané té réndésishme edhe s’ke pasé qysh, po. Edhe e kom loné pér jo... apet, apet kom vazhdu
gashtu pa letra, pa...




